
ལོ་ཟླ་ཆུ་བོ་བཞིན་རྒྱང་དུ་བཞུད་ཅིང་། །
ཞེན་ཆགས་ཁ་བ་བཞིན་ཕྱོགས་བཞིར་སྤུར་སོང་། །
ལང་ཚོ་འཇའ་ཚོན་བཞིན་དབྱིངས་སུ་ཡལ་ཏེ། །
མི་ཚེ་རྨི་ལམ་བཞིན་སྐད་ཅིག་ཚར་སོང་། །

འཇིག་རྟེན་འཁོར་བ་འདི་སྡུག་གི་བཙོན་ར། །
འདིར་སྣང་ཞེན་པ་འདི་ལན་ཚྭའི་ཆུ་བོ། །
མི་ཚོགས་ཟང་ཟིང་གི་འདུ་འཛིའི་ཀློང་ནས། །
སྐྱིད་སྡུག་སྣ་ཚོགས་འདི་འཁོར་བའི་ཆོས་ཉིད། །

བདེ་སྡུག་མི་ཚེ་ཡི་བགྲོད་ལམ་རིང་མོར། །
མི་སེམས་གཉོམ་པོ་འདི་རླུང་གིས་ཁྱེར་ཏེ། །
དགའ་སྡུག་མི་ཚེ་འདི་ཁངས་ཆར་འདྲེས་མ། །
འཇིག་རྟེན་འཁོར་བ་འདི་སྟོན་གྱི་ནམ་ཟླ། །

དྲན་པའི་གཞུ་མོ་དེ་ནང་དུ་བཀུག་དུས། །
ཀུན་རྟོག་རྒྱ་མཚོ་ཡི་རླབས་རིས་མཐའ་ལ། །
སྣང་བ་མག་མོག་གི་ཟློས་གར་འཁྲབས་དུས། །
འདས་སོང་ལོ་ཟླ་དེ་ཡིད་ངོར་གཟན་པ། །

རེ་བའི་ཐང་ཆེན་གྱི་ལྗོན་ཤིང་རྩེ་ལ། །
སྙན་ཚིག་ཁྲི་འབུམ་གྱི་མེ་ཏོག་བཞད་དུས། །
ཐ་སྙད་གསོན་པོ་འགས་རྣམ་ཤེས་ཀློག་བཞིན། །
ཤོག་ངོ་སྟོང་པ་རུ་རི་མོ་ཕབ་ཡོད། །

རེ་སྐྱོ་རེ་སྨྲེང་གི་འཇིག་རྟེན་སྐྱ་བོ། །
རེ་དགའ་རེ་སྡུག་གི་མི་སེམས་གཉོམ་པོ། །
འཚོ་བའི་ཁ་དོག་འདི་ཨ་ཁྲ་བ་ཁྲ། །
ཚོར་བ་སྙི་མོ་འདི་མངར་སྐྱུར་ཁ་གསུམ། །

ཞེ་རྩ་སྨྲེང་ས་དེ་འཁོར་བའི་གྲོང་རེད། །
དགའ་སྐྱོ་རེས་མོས་འདི་འཁོར་བའི་གཤིས་རེད། །
སོང་སོང་ལོ་ཟླ་འདི་འཁོར་བའི་སྒྲུང་རེད། །
འཇིག་རྟེན་སྣང་བ་འདི་ཆུ་ཟླའི་རོལ་གར། །

ཧྥེ་ན། སྐུ་ཁམས་བཟང་། ད་ལྟ་ག་རེ་གནང་
བཞིན་ཡོད། སྔར་བཞིན་ཡིད་འགྱུར་སྣ་ཚོགས་སྙན་
ངག་ཅེས་པའི་ཡིག་འབྲུ་འདི་གཉིས་ཀྱི་ནང་དུ་སྡུད་
བཞིན་བསྡད་ཡོད་དམ། དགའ་སྐྱོ་ཆགས་སྡང་གི་
སེམས་ཀྱི་རི་མོ་དག་གསོན་ཉམས་དོད་པའི་ཚོན་
མདངས་ཀྱིས་སྤྲས་བཞིན་འཚོས་ཡོད་དམ། ངས་
བསམ་ན་དབང་པོའི་དྭངས་མ་ཡ་ཐོད་ཀྱི་མིག་ཀྱང་
གཞན་ལ་སྦྱིན་ཐུབ་པའི་ཚོགས་ཆེན་པོ་དེས། ཕོ་ལོ་
ཉེར་བརྒྱད་ལ་སོན་པའི་གཞོན་ནུ་ཞིག་གིས་སླར་
ཡང་འཇིག་རྟེན་གྱི་འོད་སྣང་མཐོང་ཐུབ་པར་བྱས།
བསོད་ནམས་འདིས་ད་ལྟ་ཁྱོད་ལ་ཀླད་སྐྲན་ཕོག་
ཡོད་མི་སྲིད་ཅིང་། ཚེ་རབས་ནས་ཚེ་རབས་ཐམས་
ཅད་དུའང་ཀླད་སྐྲན་འཕོག་མི་སྲིད། དེ་ལྟ་ན་ཡང་།
ཁྱོད་ཀྱིས་སྔར་བཞིན་སྨྱོ་ཧམ་ཆེན་པོས་སྙན་ངག་
དང་རི་མོ་འབྲི་བཞིན་ཡོད་ངེས། ངག་ནས་མི་ཁྲོལ་
བ་དང་ལོངས་སུ་སྤྱོད་མི་ཐུབ་པ་དེ་དག། སྔར་
བཞིན་བདེ་སྐྱིད་གཞན་ཞིག་དང་སྦྲགས་ནས་
སེམས་ཀྱིས་མྱོང་རོལ་བགྱིད་བཞིན་ཡོད་ངེས།

ཧྥེ་ན། དེ་རིང་ཁྱོད་ཀྱིས་ང་ལ་མིག་ཆུ་
བསླངས་བྱུང་། ཆར་བ་དང་འདྲ་བའི་མཆི་མའི་
ཐིགས་ཕྲེང་རེ་རེ། བདག་གི་སྙིང་གའི་ཐད་ཀྱི་ཟབ་
ས་དེ་རུ་བརླན་ནེམ་ནེམ་གྱིས་ལྷུང་དུ་བཅུག་བྱུང་།
ངས་གཟབ་ནན་གྱིས་མཆི་མའི་བཞུར་རྒྱུན་མ་
བཅད་པར་ཁྱོད་ཀྱིས་བསླངས་བའི་མིག་ཆུ་དག་རེ་
རེ་བཞིན་རང་འབབ་བྱེད་དུ་བཅུག ངུ་སླ་ལ་དགོད་
ཀྱང་སྐྱེན་པའི་ཁོ་བོ། མིག་ནས་མཆི་མ་མ་བཞུར་
བར་དུས་ཚོད་ཡུན་རིང་འགོར་མེད་ཀྱང་། འདི་
ལྟར་དཔེ་ཀློག་ཁྲོད་ཀྱི་ཤོག་ལྷེ་རེ་རེ་དང་ཡིག་འབྲུ་
རེ་རེས་འདི་ལྟར་མིག་ཆུ་མ་བཞུར་བར་གང་
མཚམས་ཕྱིན་འདུག སེམས་འགུལ་ཐེབས་པའི་
ཁྱོད་དང་ཁྱོད་ལྟ་བུའི་གཏམ་རྒྱུད་དང་མ་འཕྲད་
པར་ཡུན་རིང་འགོར་འདུག

ཧྥེ་ན། ངས་ཁྱོད་ཀྱིས་མི་ཚེའི་མཐའ་མཇུག་

ཏུ་བྲིས་པའི་སྙན་ངག་དེ་བཀླགས་རྗེས། ང་ལ་སྐྱོ་བ་
ཚད་མེད་པ་ཞིག་སྐྱེས། སྙན་ངག་འདི་འབྲི་མཁན་
ཁྱོད་རང་ཡིན་མོད། སྙན་ངག་འདིའི་དཀྱིལ་སྙིང་
དུ་སྦས་པའི་ན་ཟུག་དེ་དག་མྱོང་མཁན་ནི་ང་རང་
ཡིན་པའི་སྣང་བ་སྐྱེས། ཧྥེ་ན། ད་ལྟ་ངས་ཀྱང་སྙན་
ངག་ཡིན་ལོ་བ་མང་པོ་ཞིག་འབྲི་བཞིན་ཡོད།
གཞན་གྱིས་བལྟས་ན་འུ་ཚོས་ངག་བཅད་དེ་ཁུ་སིམ་
མེར་རྩོམ་ཡིག་འབྲི་བ་ནི་གླེན་རྟགས་ཤིག་ཏུ་བསམ་
སྲིད་མོད། ངས་ནི་དེ་ལྟར་མི་འདོད་པར་དེ་ལས་
ལྡོག་སྟེ་སྙན་ངག་འབྲི་བ་ནི་སྤྱང་གྲུང་ལྡན་པའི་
ལས་སུ་བྱ་བ་ཞིག་ཡིན་སྣང་ཤར་གྱིན་ཡོད། ནམ་
ཞིག་ང་རང་ཕྱི་མའི་འཕྲང་རིང་འགྲིམས་པའི་རྗེས་
སུ། ངའི་མལ་ཁྲིའི་འོག་དང་དཔེ་ཆའི་གསེང་།
འཐེན་སྒམ་ནང་དང་ཡིག་ཟམ་དག་ལས་ཀྱང་སྙན་
ངག་མང་པོ་ཞིག་བརྡོལ་སྲིད། ཁྱོད་དང་ལོ་ཚོད་
གཅིག་གིས་ཆུང་བའི་བདག་གིས། ཁྱོད་ཀྱི་གཏམ་
རྒྱུད་ཡིད་གདུང་ཆེན་པོས་ཀློག་ཏེ་མིག་ཆུ་གཏོང་བ་
ཇི་བཞིན། ང་དང་ན་ཚོད་གཅིག་ལས་ཆུང་བའི་
སྙིང་ཉེ་བའི་མི་ཞིག་གིས་ཀྱང་འདི་ལྟར་ངས་བྲིས་
པའི་སྙན་ངག་དག་གི་ཡིག་འབྲུ་རེ་རེ་བཞིན་བཀླག་
སྲིད་དམ། འདི་ལྟར་མིག་ཆུ་ཕྲོམ་ཕྲོམ་དུ་བཞུར་
ངེས་སམ།

ཧྥེ་ན། གོ་ཐོས་ལྟར་ན་ཁྱོད་ཀྱིས་བྲིས་པའི་
སྙན་ངག་དེ་དག་ལས་གཅིག་མ་གཏོགས་ཚང་མ་
དུས་དེབ་སྟེང་བཀོད་ཡོད་ཅིང་། སྣུམ་ཚོན་རི་མོ་
དག་ལས་ཀྱང་གཅིག་མ་གཏོགས་གཞན་ཐམས་
ཅད་མིང་དུ་གྲགས་པའི་བཤམས་སྟོན་ཁང་དུ་
འགྲེམ་སྟོན་བྱས་ཡོད་ཟེར། དེ་ལྟར་ཐོས་ཤིང་
མཐོང་བའི་མོད། ང་ལ་ཁྱོད་ཀྱིས་ཟླ་འཁོར་དྲུག་ལ་
སྨྱོ་ཧམ་གྱིས་བྲིས་པའི་སྙན་ངག་དེ་དག་དང་རི་མོ་
དེ་དག་ལྟ་འདོད་ཀྱི་འདུན་པ་རབ་ཏུ་ཆེ། ཁྱོད་ཀྱིས་
མིག་སྦྱིན་གནང་སའི་ལྷོ་ཅཱ་ཀྲོའི་གཞོན་ནུ་དེ་བཞིན།
ཉིད་ཀྱི་ཕ་མ་གཉིས་ལའང་སྐོར་ཞིག་རྒྱག་འདོད་ཀྱི་

འཕྲོ་འདུ་ཤིན་ཏུ་རྒོད། དེ་ལྟ་ན་ཡང་། ངའི་འཁོས་
ཆུང་བའི་ཤེས་རབ་འདི་དང་ཉམ་ཐག་པའི་ཐབས་
བཀོད་འདི་ཙམ་གྱིས་ཇི་ལྟར་ཀློག་ཅིང་ཇི་ལྟར་
མཇལ་ཨང་།

ཧྥེ་ན། ངས་ཚིག་ཉུང་ལ་དོན་འདུས་པའི་
ཁྱོད་ཀྱི་མི་ཚེའི་གཏམ་རྒྱུད་ལ་ཉན་རྗེས། ཁྱོད་རང་
དགེ་རྒན་ཞིག་ཡིན་པ་ཤེས། གལ་ཏེ། ངས་ཁྱོད་ཀྱི་
སློབ་ཁྲིད་ལ་དངོས་སུ་ཉན་པའི་སྐལ་བ་ལྡན་ཡོད་
ཚེ། ང་རང་སངས་རྒྱས་མེད་ཀྱང་ཐར་པ་མང་པོ་
ཞིག་ཐོབ་ཡོད་ངེས། ངའི་གདོང་ལེན་བྱ་མ་ཤེས་
པར་ལུས་པའི་སྡུག་བསྔལ་འདི་དག་ལས་སྔ་ནས་
རྣམ་པར་རྒྱལ་ཡོད་ངེས། སྙིང་ཉེ་བའི་ཧྥེ་ན། ཁྱོད་
ཀྱིས་ཐག་རིང་ནས་ང་ལ་སྔས་འགྲམ་གྱི་ཚིག་མཛོད་
དག་བདག་གིས་ཐེངས་མ་བརྒྱ་ལ་བཀླགས་ཀྱང་
བརྡ་དོན་མི་ཁྲོལ་བའི་མི་ཚེའི་བདེན་ལུགས་ཤིག་
དམར་ཁྲིད་གནང་བར་བཀའ་དྲིན་ཆེ་ཞུ། ཁྱོད་
རང་སྔ་དྲགས་པ་དང་ང་རང་འཕྱི་དྲགས་པའི་ལས་
དབང་གིས། ཡང་ན་ང་རང་སྔ་དྲགས་པ་དང་ཁྱོད་
རང་འཕྱི་དྲགས་པའི་སྟབས་ཀྱིས། མདོར་ན་ལས་
དབང་ཞིག་གིས་འུ་གཉིས་འཇིག་རྟེན་དཀར་
ངོགས་འདི་ནས་འཁོར་ཡུག་གཅིག་དང་སློབ་ཐུན་
གཅིག་ཏུ་འཛོམས་མ་མྱོང་ཞིང་། འཛོམ་ཡང་མི་
སྲིད་མོད། དེ་ཙམ་གྱིས་སྐྱོ་སྐྱོ་གནང་མི་དགོས་ཏེ།
འུ་གཉིས་ཚེ་འདི་ཕྱི་དང་ཚེ་འདི་ཕྱི་ལས་རིང་བའི་
བར་ཐག་གིས་བཀྱེད་ཀྱང་། འུ་གཉིས་གཏན་དུ་
གྱེས་པ་མི་སྲིད་དེ། འུ་གཉིས་མཐོན་པོ་ནམ་མཁའ་
གཅིག་གི་འོག་དང་དམའ་བ་ས་གཞི་གཅིག་གི་སྟེང་
དུ་འཚོ་ཞིང་གནས་པས། འུ་གཉིས་སྙན་ངག་གི་
ནམ་མཁའ་རུ་བྱ་ཁྱུ་བཞིན་རང་དབང་གིས་མཉམ་
དུ་འཕུར་ཆོག་ཅིང་། འུ་གཉིས་རྩོམ་རིག་གི་ཐང་
ཆེན་ནས་རྟ་ཕོ་བཞིན་མཉམ་དུ་འཚེར་སྐད་བསྒྲག་
ཆོག་ཨང་། སྙིང་ཉེ་བའི་ཧྥེ་ན་ལགས།

海南藏文报
ཚབ་རྟགས། 55-22 གཙོ་སྒྲིག་པ། བཀྲ་ཤིས་དོན་གྲུབ།རྒྱལ་ནང་གཅིག་གྱུར་གྱི་གསར་འགྱུར་ཨང་རྟགས། CN63-0025 བོད་རབ་རྒྱན་ཤིང་ཕོ་འབྲུག་ལོའི་ཟླ༦པའི་ཚེས༢༦ཉིན།ཐེངས་འདིར་པར་ངོས4ཡོད།

ཀྲུང་གུང་མཚོ་ལྷོ་ཁུལ་ཨུས་གཙོ་སྒྲུབ་བྱས།

མཚོ་ལྷོ་ཚགས་པར་ཁང་གིས་པར་དུ་བསྐྲུན།

རེས་གཟའ་ལྷག་པ།
སྤྱི་ཨང861པ།

2024ལོའི་ཟླ7པའི་ཚེས31ཉིན།

ཏང་
གི་

སྐབས་
ཉི་
ཤུ་
པའི་
ཀྲུང་
ཨུ་
ཚང་

འཛོམས་
གྲོས་
ཚོགས་
ཐེངས་
གསུམ་
པའི་

དགོངས་
དོན་
སློབ་
སྦྱོང་
དང་
ལག་
ལེན་
དོན་
འཁྱོལ་
བྱེད།

རང་ཚགས་པར་གྱི་འཕྲིན། ཟླ7ཚེས24ཉིན།
ཞིང་ཆེན་ཏང་ཨུའི་ཧྲུའུ་ཅི་གཞོན་པའམ་ཧྲིན་ཀྲང་
ཝུའུ་ཞའོ་ཅུན་ཁྲི་ཀ་རྫོང་དུ་སོང་ནས་ཏང་གི་སྐབས་
ཉི་ཤུ་པའི་ཀྲུང་ཨུ་ཚང་འཛོམས་གྲོས་ཚོགས་ཐེངས་
གསུམ་པའི་དགོངས་དོན་སྒྲོག་འགྲེལ་བྱས། ཁོས་ཏང་
གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་ཚོགས་
ཐེངས་གསུམ་པ་དང་སྤྱི་ཁྱབ་ཧྲུའུ་ཅི་ཞི་ཅིན་ཕིང་
གིས་མཚོ་སྔོན་དུ་རྟོག་ཞིབ་མཛད་སྐབས་གནང་བའི་
གསུང་བཤད་གལ་ཆེན་གྱི་དགོངས་དོན་སློབ་སྦྱོང་
གཏིང་ཟབ་དང་ལག་ལེན་དོན་འཁྱོལ་བྱེད་པ་དང་།
ཞིང་ཆེན་ཏང་ཨུའི་སྐབས་བཅུ་བཞི་པའི་ཚང་
འཛོམས་གྲོས་ཚོགས་ཐེངས་དྲུག་པའི་དགོངས་དོན་
ལག་བསྟར་ནན་མོ་བྱེད་པ། བློ་རྩ་བརྟན་པོས་བཅོས་
སྒྱུར་ཕྱོགས་ཡོངས་ནས་གཏིང་ཟབ་ཏུ་སྤེལ་ནས།
སྤུས་ཚད་མཐོ་བའི་འཕེལ་རྒྱས་ཀྱི་སྒུལ་ཤུགས་གསར་
པ་དང་གསོན་ཤུགས་གསར་པ། རྣམ་པ་གསར་པ་

བསྐྲུན་པར་ཧུར་ཐག་བྱ་དགོས་པ་བསྟན།
ཝུའུ་ཞའོ་ཅུན་རྨ་ཤར་སྡེ་བ་རུ་སོང་ནས་གཞི་

རིམ་གྱི་ཏང་ཡོན་དང་ལས་བྱེད་པ། མང་ཚོགས་
བཅས་དང་བཞུགས་མོལ་ཚོགས་འདུ་བསྡུས་པ་དང་།
མཚོ་སྔོན་གྱི་བྱ་བ་སོ་སོའི་ཐད་བླངས་པའི་ལོ་རྒྱུས་
རང་བཞིན་གྱི་གྲུབ་འབྲས་གསར་པ་དང་འཕེལ་རྒྱས་
གསར་པར་ཟུང་འབྲེལ་བྱས་ནས། ཚང་མ་དང་
མཉམ་དུ་ཏང་གི་སྐབས་ཉི་ཤུ་པའི་ཀྲུང་ཨུ་ཚང་
འཛོམས་གྲོས་ཚོགས་ཐེངས་གསུམ་པའི་དགོངས་དོན་
སློབ་སྦྱོང་བྱས་པའི་མྱོང་ཚོར་གླེང་། རྨ་ཤར་ཤང་གི་
ཏང་ཨུའི་ཧྲུའུ་ཅི་ཝེ་ཆང་དང་ཝང་ཐུན་སྡེ་བའི་ཏང་
ཀྲི་པུའུ་ཧྲུའུ་ཅི་པིས་ཧྲིན་ལུང་། རྨ་སྲིབ་གྲོང་རྡལ་ཞའེ་
ཁྲུན་ཡོན་གཞིས་ཁུལ་གྱི་ཏང་ཀྲི་པུའུ་ཧྲུའུ་ཅི་ཀྲང་
ཅིན་ལེན། སྨད་པ་སྡེ་བའི་སྡེ་དམངས་རྟ་མགྲིན་རྒྱ་
མཚོ་བཅས་ཀྱིས་གྲོང་གསེབ་ཐོན་ལས་དར་སྤེལ་
གཏོང་བ་དང་མི་དམངས་དམངས་གཙོའི་གཞི་རིམ་

གྱི་ལག་ལེན་ཕུན་སུམ་ཇེ་ཚོགས་སུ་གཏོང་བ། སྡེ་བའི་
ཐུན་མོང་དཔལ་འབྱོར་འཕེལ་རྒྱས་སུ་བཏང་ནས་
མང་ཚོགས་ཀྱི་ཡོང་སྒོ་ཇེ་མང་དུ་གཏོང་བ་དང་ཕྱུག་
པོར་བསྒྱུར་བར་སྣེ་ཁྲིད་པ་སོགས་ལ་དམིགས་ནས་
སློབ་སྦྱོང་གི་མྱོང་ཚོར་གླེང་།

ཝུའུ་ཞའོ་ཅུན་གྱིས་ཏང་གི་སྐབས་ཉི་ཤུ་པའི་
ཀྲུང་ཨུ་ཚང་འཛོམས་གྲོས་ཚོགས་ཐེངས་གསུམ་པ་ནི་
ཀྲུང་གོའི་ལུགས་ཀྱི་དེང་རབས་ཅན་གྱིས་རྒྱལ་ཁབ་
སྟོབས་ལྡན་འཛུགས་སྐྲུན་བྱེད་པར་ཕྱོགས་ཡོངས་
ནས་སྐུལ་འདེད་གཏོང་བ་དང་མི་རིགས་བསྐྱར་དར་
གྱི་རླབས་ཆེན་བྱ་བར་སྐུལ་འདེད་གཏོང་བའི་གནད་
འགག་དུས་སྐབས་སུ་བསྡུས་པའི་གྲོས་ཚོགས་ཧ་ཅང་
གལ་ཆེན་ཞིག་ཡིན། ཚོགས་ཐོག་ནས་གྲོས་ཞིབ་བྱས་
ནས་གྲོས་འཆམ་བྱུང་བའི་ཀྲུང་གུང་ཀྲུང་དབྱང་གི་
བཅོས་སྒྱུར་ཕྱོགས་ཡོངས་ནས་སྔར་ལས་ཟབ་སྤེལ་
བྱེད་པ་དང་ཀྲུང་གོའི་ལུགས་ཀྱི་དེང་རབས་ཅན་ལ་

སྐུལ་འདེད་གཏོང་བའི་ཆོད་དོན་ནི་
དུས་རབས་གསར་པའི་སྐྱོད་ལམ་གསར་པའི་

སྟེང་བཅོས་སྒྱུར་ཕྱོགས་ཡོངས་ནས་ཟབ་སྤེལ་བྱེད་
པའི་གཏིང་ཚད་དང་གཞི་ཁྱོན་ཆེར་གཏོང་བའི་སྤྱིའི་
སྐུལ་སློང་དང་སྤྱིའི་བཀོད་སྒྲིག་ཡིན་པས། ཏང་གི་
སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་ཚོགས་
ཐེངས་གསུམ་པའི་དགོངས་དོན་སློབ་སྦྱོང་དང་དྲིལ་
སྒྲོག ལག་བསྟར་བྱེད་རྒྱུ་དེ་སྤྱི་ཁྱབ་ཧྲུའུ་ཅི་ཞི་ཅིན་
ཕིང་གིས་མཚོ་སྔོན་དུ་རྟོག་ཞིབ་མཛད་སྐབས་གནང་
བའི་གསུང་བཤད་གལ་ཆེན་གྱི་དགོངས་དོན་སློབ་
སྦྱོང་དང་ལག་བསྟར་བྱེད་པ་དང་ཟུང་འབྲེལ་བྱས་ཏེ།
གཏན་ཕབ་གཉིས་ཀྱི་ཐག་གཅོད་རང་བཞིན་གྱི་དོན་
སྙིང་ལ་གོ་བ་ཟབ་མོ་ལེན་པ། ས་བབ་དང་བསྟུན་ནས་
བཅོས་སྒྱུར་གྱི་བྱེད་ཐབས་སྣ་ཚོགས་དོན་འཁྱོལ་
བཟང་བོ་བྱས་ཏེ།

(འཕྲོ་མ་པར་ངོས2པར་གཟིགས།）

སྡོད་གནས། མཚོ་ལྷོ་ཁུལ་སྨྱན་སྦྱོར་ལྟེ་གནས། ཡིག་ཟམ། qhhnzwb@163.com

ཚགས་པར་ལོ་ཧྲིལ་བོའི་རིན་གོང་། 41.1སྦྲག་ཨང་། 813099 དྲ་གནས། http://hnzw.x-publish.com
པར་འདེབས་བཟོ་གྲྭ། མཚོ་སྔོན་ཉིན་རེའི་ཚགས་པར་ཁང་པར་འདེབས་བཟོ་གྲྭ།

ས་གནས། ཟི་ལིང་གྲོང་ཁྱེར་འབྲི་ཆུ་ལམ་ཨང5བ།

4 qhhnzwb@163.com

རྩོམ་སྒྲིག་པ། བུ་མོ་མཆོག2024ལོའི་ཟླ7པའི་ཚེས31ཉིན།

རེས་གཟའ་ལྷག་པ།
མཚཚོ་ལྷོལྷོ་བ ལྷོད་ཡིཡིག་ཚགས་པར་།ཁྲིཡི་ཤོལྷོར་རྒྱལ་མལྷོའིའི་རླབས་སྒྲ།

སྙིའིངསྙིའིང་་ཉེཧྥེཉེཧྥེ་་བའིའིབའིའི་་ཧྥེཧྥེཧྥེཧྥེཧྥེཧྥེ་་ནན།།
༼ དཀར་མཛེས། ༽ གཞི་ཚང་ཟླ་བ་གྲགས་པ།

མུནམུན་་ནགནག་་ནངནང་་གིགི་་ངོངོ་་གདོངགདོང་།་།
༼༼ མཚོམཚོ་་སྔོནསྔོན་་མིམི་་རིགསརིགས་་སློབསློབ་་ཆེནཆེན། ༽། ༽ ཕགཕག་་མོམོ་་རྡོརྡོ་་རྗེརྗེ།།

ངོངོ་་གདོངགདོང་་དེདེ་་ནིནི།།
ཆེསཆེས་་སྤྱིརསྤྱིར་་བཏངབཏང་་དངདང་་ཆེསཆེས་་རྣམརྣམ་་དགདག
ཆེསཆེས་་ལྷདལྷད་་མེདམེད་་དངདང་་ཆེསཆེས་་དྭངསདྭངས་་གཙངགཙང་།་།
ཡིདཡིད་་སེམསསེམས་་ལལ་་སྐྱོསྐྱོ་་ལྷངལྷང་་ལྷངལྷང་་གིགི་་ཚོརཚོར་་བབ་་སྟེརསྟེར་་བའིབའི་་ངོངོ་་གདོངགདོང་་ཞིགཞིག་་རེདརེད།།

————སྔོནསྔོན་་འགྲོའགྲོ།།

ངོ་གདོང་དེ་ནི་ལྷ་མོ་གང་ཞིག་གིས་མིའི་
རིགས་ཀྱི་ཉམས་ང་བའི་ལས་དབང་མཐོང་ནས་མྱ་
ངན་གྱིས་སྤྱན་ཆབ་བསིལ་བའི་ངོ་གདོང་དེ་འདྲ་
ཞིག་རེད། ངོ་གདོང་དེ་ནི་འབར་ཞུན་འཚོང་བའི་བུ་
མོ་ནང་བཞིན་དབུལ་ཕོངས་དང་ལྟོགས་སྐོམ་གྱིས་
མནར་ཡང་འབྱུང་འགྱུར་གྱི་འཚོ་བ་འཛུམ་གྱིས་བསུ་
བའི་ངོ་གདོང་དེ་འདྲ་ཞིག་རེད། ངོ་གདོང་དེ་ནི་
མཐོང་ཐེངས་རེ་ལ་མིག་ཆུ་རེ་འདོན་དགོས་པའི་ངོ་
གདོང་ཉམས་དག་པ་ཞིག་རེད་ལ། མིག་ཆུ་ཕྱིས་ནས་
ཕྱིར་ཡི་རིངས་ཀྱིས་འཛུམ་ཙམ་བྱེད་དགོས་པའི་
བརྟན་ལྷིང་གི་ངོ་གདོང་ཞིག་ཀྱང་རེད། ངོ་གདོང་དེ་
ནི་འཇིག་རྟེན་གྱི་མུན་པ་ཡོད་ཚད་སྐད་ཅིག་ལ་
སངས་པར་བྱེད་པའི་གསེར་མདོག་གི་ཉི་མ་ལྟ་བུའི་
ངོ་གདོང་ཞིག་རེད་ལ། ཚ་ཟེར་གྱིས་གདུང་བའི་མི་

རྣམས་ལ་བསིལ་ཟེར་གྱི་དངོས་གྲུབ་གནང་བའི་ཟླ་
བ་ལྟ་བུའི་ངོ་གདོང་ཞིག་ཀྱང་རེད།

ངོ་གདོང་དེའི་ཕག་ན་མིའི་རིགས་ཀྱི་ལྷད་
མེད་ཀྱི་བརྩེ་བ་འཁྱིལ་ཡོད་ལ། སྐྱུག་བྲོ་བའི་ཧམ་
སེམས་དང་ཞེན་ལོག་པའི་འདོད་རྔམ་ཀྱང་བསྐུང་
ཡོད། ངོ་གདོང་དེའི་ཕག་ན་མི་རིགས་ཤིག་གི་ལས་
དབང་ཡོམ་ཡོམ་དུ་འགུལ་གྱི་ཡོད་ལ། འདྲ་མཉམ་མ་
ཡིན་པའི་ཚེ་སྲོག་མང་པོ་ཞིག་གིས་འཕག་འཚག་
ཀྱང་རྒྱག་བཞིན་འདུག ད་ནི་གང་ཡིན་ན་ཡིན་དུ་
ཆུགས། ཧམ་སེམས་དང་སྒེར་སེམས་ཀྱིས་གཏམས་
པའི་མིའི་རིགས་དུམ་བུ་དེ་ཚོར་མི་ཆོས་དང་རྒྱུ་
འབྲས་བཤད་ས་གང་ནས་འགྲོ། བྱམས་སེམས་དང་
སྙིང་རྗེ་གླེང་ས་ཅི་ལྟར་འགྲོ། དེ་བས། ངས་ཀྱང་རང་
གི་སྨྱུ་གུར་གྲིབ་ཕོག་ཏུ་འཇུག་མི་འདོད་པས་སྔར་

བཞིན་ངོ་གདོང་དེ་གླེང་བར་བྱ། ངོ་གདོང་དེ་བུ་མོ་
ཆུང་ཆུང་ཞིག་གི་ངོ་གདོང་རེད། མོས་མུན་ནག་གི་
ཀློང་ནས་འབར་ཞུན་ཞིག་ལ་མེ་སྒྲོན་རྗེས་ཧ་ཅང་
སྙན་ལ་ཐོས་པའི་རང་དབང་མེད་པར་མིག་ཆུ་
འཆོར་བའི་སྐད་གདངས་ཤིག་གིས“རང་ཉིད་ཀྱི་
སྐྱེས་སྐར་ལ་རྟེན་འབྲེལ་ཞུ། རང་ཉིད་ཀྱི་སྐྱེས་སྐར་ལ་
རྟེན་འབྲེལ་ཞུ། ”ཞེས་ཡང་ཡང་ལེན་གྱིན་འདུག
མོའི་ཟང་ཟིང་གི་སྐྲ་ལོ། རལ་ཞིང་ཚིལ་སྟུག་ལ་སོང་
པའི་ལྭ་བ། ཐུང་ཞིང་ནག་རག་ཆགས་པའི་ལག་པ།
འོད་མདངས་ལམ་ལམ་འཕྲོ་བའི་མིག་ཟུང་། སྐམ་
ཞིང་རིད་པའི་ལུས་པོ། ཡང་ཡང་ཐལ་མོ་རྡེབ་པའི་
བཟོ་ལྟ། ལྷད་མེད་དྭངས་གཙང་གི་ངོ་གདོང་སོགས་
གང་ལ་བལྟས་ཀྱང་སེམས་འགུལ་མི་ཐེབས་པ་ག་ལ་
སྲིད། མིག་ཆུ་མི་འཆོར་བ་ག་ལ་སྲིད།

མི་ལོ་ཉི་ཤུ་ལྷག་གི་རིང་ལ་ང་རང་ངུས་པ་
གྲངས་མེད་ཡོད་མྱོང་མོད། རང་ལ་འབྲེལ་བ་ཅི་ཡང་
མེད་པའི་ཕྱི་ཡུལ་གྱི་མི་ཞིག་གི་ཆེད་དུ་མིག་ཆུ་བཏོན་
པ་ཐེངས་དང་པོ་ཡིན། སེམས་ཁོང་གི་སྙིང་རྗེ་རིལ་མ་
ལྟ་བུ་དེའང་བྱམས་སེམས་ཁབ་མིག་ལྟ་བུ་དེའི་རྐྱེན་
ཡིན་ནམ། གང་ལྟར་ངས་རང་ཉིད་ཅིའི་ཕྱིར་ངུ་
དགོས་པར་བསམ་བློ་གང་ཡང་བཏང་མྱོང་མེད། དེ་
ནི་ངའི་གཤིས་སུ་ཐོག་མ་ནས་ཡོད་པའི་བོད་ཀྱི་ཐུན་
མིན་གྱི་ཁྱད་གཤིས་ཤིག་ཡིན་ཡང་སྲིད། གལ་ཏེ་མིའི་
རིགས་ལ་སྙིང་རྗེ་མེད་པ་ཡིན་ན། མིའི་རིགས་ལ་
བྱམས་སེམས་མེད་པ་ཡིན་ན། ཡི་རིངས་དང་གོང་

བཀུར་མེད་པ་ཡིན་ན། བཟོད་སྒོམ་དང་མཛའ་
མཐུན་མེད་པ་ཡིན་ན། གཞི་རིམ་གྱི་མི་རྣམས་ཅི་ལྟར་
འཚོ། རྒྱུ་འབྱོར་དང་དབང་གྲགས་ཆུང་བའི་མི་
རྣམས་ཅི་ལྟར་གསོན། ཚན་རྩལ་དང་དཔལ་འབྱོར་
རྗེས་ལུས་ཀྱི་མི་རྣམས་ཀྱིས་ཟ་མ་ཅི་ལྟར་ཟ། མི་ཡུལ་
ལ་དྲོད་ཁོལ་མཁོ། མིའི་རིགས་ལ་བྱམས་སེམས་མཁོ།
ཁྱོད་དང་ང་ཡིས་ལག་ཟུང་མཉམ་དུ་སྦྲེལ་ན་འཚོ་
བར་ད་གཟོད་རེ་བ་ཡོད། འོད་སྣང་ཡོད། ང་ཚོར་
དགོས་པ་འགྲན་རྩོད་རྐྱང་རྐྱང་མིན་ཏེ། ང་ཚོ་ལྷོད་ལ་
བབས་ཆོག ང་ཚོ་དལ་ལ་ཕབས་ཆོག ང་ཚོས་ཇ་
དཀར་ཡོལ་གང་ལ་ཧུབ་བྱས་ནས་མཛེས་སྡུག་གི་
འཚོ་བ་གླེང་ཆོག ང་ཚོས་འདི་དང་འདི་ལྟ་བུའི་ངོ་
གདོང་མང་པོར་སྙིང་རྗེ་སྐྱེས་ཤེས་དགོས་པ་ལས།
གཞན་གྱི་ངོ་གདོང་མུན་ནག་ཏུ་བདས་ཤིང་རང་གི་
ངོ་གདོང་ཡང་མུན་ནག་ཏུ་བསྒྱུར་ག་ལ་རུང་།

མུན་ནག་གི་ཀློང་ན་ངོ་གདོང་ཞིག་ཡོད། ངོ་
གདོང་དེ་བུ་མོ་ཆུང་ཆུང་ཞིག་གི་ངོ་གདོང་རེད། ངས་
ངོ་གདོང་དེར་བལྟས་ནས་མིག་ཆུ་བཏོན། མུན་ནག་
གི་ཀློང་ན་ངོ་གདོང་ཞིག་ཡོད། ངོ་གདོང་དེ་ནི་སྐྱེས་
པ་ཚོའི་ཡིད་དབང་འཕྲོག་པའི་མཛེས་མའི་ངོ་གདོང་
དེ་འདྲ་མིན་ལ། སྨན་ཤར་ཚོའི་བླ་སྲོག་འགུག་པའི་
སྟག་ཤར་གྱི་ངོ་གདོང་དེ་འདྲའང་མིན། ངོ་གདོང་དེ་
ཧ་ཅང་དྭངས་གཙང་ཞིག་ཡིན། ཧ་ཅང་ལྷད་མེད་
ཅིག་ཡིན། སུས་མཐོང་ཡང་མིག་ཆུ་དབང་མེད་དུ་
འཆོར་བའི་ངོ་གདོང་ཞིག་ཡིན།

འཁོར་བའི་སྐྱོ་གར།
༼ ནང་ཆེན། ༽ མེ་ཆར།

རང་ཞིང་གིས་སྒོར་དུང་ཕྱུར2བཏང་ནས་ཆུ་མཛོད་ས་ཁུལ་གྱི་གནས་སྤོར་རོགས་སྐྱོར་བྱ་བར་རྒྱབ་སྐྱོར་བྱས་པ།
པརཔར་་ངོསངོས33པཔ།།》》

ཝུའུ་ཞའོ་ཅུན་གྱིས་ཁྲི་ཀ་རུ་ཏང་གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་
གྲོས་ཚོགས་ཐེངས་གསུམ་པའིའིི་དགོངས་དོན་སྒྲོག་འགྲེལ་བྱས་པ།

རང་ཚགས་པར་གྱི་འཕྲིན། ཟླ7པའི་ཚེས25
ཉིན། ཁུལ་སྲིད་གཞུང་གི་ཏང་ཙུའི་ཧྲུའུ་ཅིའམ་ཁུལ་
དཔོན་ཀརྨ་ཕུན་ཚོགས་ཀྱི་མགོ་འཛིན་བྱས་ནས་ཁུལ་
སྲིད་གཞུང་གི་ཏང་རྩ་འཛུགས་ཀྱི་རྒྱ་བསྐྱེད་ཚོགས་
འདུ་བསྡུས་ཏེ། ཏང་གི་སྐབས་ཉི་ཤུ་པའི་ཀྲུང་ཨུ་ཚང་
འཛོམས་གྲོས་ཚོགས་ཐེངས་གསུམ་པའི་དགོངས་
དོན་དང་ཞིང་ཆེན་ཏང་ཨུའི་སྐབས་བཅུ་བཞི་པའི་
ཚང་འཛོམས་གྲོས་ཚོགས་ཐེངས་དྲུག་པའི་དགོངས་
དོན། ཞིང་ཆེན་ཏང་ཨུའི་རྒྱ་བསྐྱེད་ཚོགས་འདུའི་
དགོངས་དོན། ཞིང་ཆེན་སྲིད་གཞུང་གི་ཏང་རྩ་
འཛུགས་ཀྱི་རྒྱ་བསྐྱེད་ཚོགས་འདུའི་དགོངས་དོན་
བཅས་བརྒྱུད་སྒྲོག་དང་སློབ་སྦྱོང་བྱས་ཤིང་། ཁུལ་
ཨུའི་བྱ་བའི་བླང་བྱ་དོན་འཁྱོལ་བྱས་པ་དང་ལག་
བསྟར་དོན་འཁྱོལ་གྱི་བྱ་ཐབས་ཞིབ་འཇུག་དང་
བཀོད་སྒྲིག་བྱས་པ་རེད།

ཚོགས་འདུ་ལས་ཏང་གི་སྐབས་ཉི་ཤུ་པའི་ཀྲུང་
ཨུ་ཚང་འཛོམས་གྲོས་ཚོགས་ཐེངས་གསུམ་པ་ནི་ང་
ཚོའི་ཏང་གིས་ཀྲུང་གོའི་ལུགས་ཀྱི་དེང་རབས་ཅན་དུ་

འགྱུར་བར་བརྟེན་ནས་རྒྱལ་ཁབ་སྟོབས་ལྡན་
འཛུགས་སྐྲུན་དང་མི་རིགས་བསྐྱར་དར་གྱི་བྱ་གཞག་
རླབས་པོ་ཆེ་སྒོ་ཀུན་ནས་སྐུལ་འདེད་གཏོང་བའི་
འགག་རྩའི་དུས་སྐབས་སུ་འཚོགས་པའི་གྲོས་ཚོགས་
གལ་ཆེན་ཞིག་ཡིན། ཚང་འཛོམས་གྲོས་ཚོགས་ཀྱིས་
ཀྲུང་གོའི་ལུགས་ཀྱི་དེང་རབས་ཅན་ལ་སྐུལ་འདེད་
གཏོང་བའི་བརྗོད་བྱ་གཙོ་བོ་དེར་དམ་པོར་དམིགས་
ནས་སྒྱུར་བཅོས་ཁྱོན་ཡོངས་ནས་གཏིང་ཟབ་ཏུ་སྤེལ་
རྒྱུའི་ཐད་ནས་བཀོད་སྒྲིག་བྱས་ཏེ། ང་ཚོའི་ཏང་གིས་
བཅོས་སྒྱུར་སྒོ་འབྱེད་ཀྱི་རླབས་ཆེན་དར་ཆ་མཐོན་པོར་
བསྒྲེངས་པའི་ཆབ་སྲིད་ཀྱི་ལངས་ཕྱོགས་གསལ་པོར་
བསྟན་པ་དང་། བློ་མཐུན་ཞི་ཅིན་ཕིང་སྲོག་ཤིང་ཡིན་
པའི་ཏང་ཀྲུང་དབྱང་གིས་བཅོས་སྒྱུར་མཐར་ཕྱིན་བྱ་
རྒྱུའི་ཆོད་སེམས་བརྟན་པོར་མངོན་པ། ཏང་དང་རྒྱལ་
ཁབ་ཀྱི་འཕེལ་རྒྱས་མངོན་པའི་ཚོགས་འདུ་གལ་ཆེན་
ཞིག་ཡིན། ཚང་འཛོམས་གྲོས་ཚོགས་ལས《ཕྱོགས་
ཡོངས་ནས་བཅོས་སྒྱུར་གཏིང་ཟབ་ཏུ་སྤེལ་བ་དང་ཀྲུང་
གོའི་ལུགས་ཀྱི་དེང་རབས་ཅན་དུ་འགྱུར་བར་སྐུལ་

འདེད་གཏོང་རྒྱུའི་སྐོར་གྱི་ཀྲུང་གུང་ཀྲུང་དབྱང་གི་ཆོད་
དོན》ལ་གྲོས་ཞིབ་བྱས་ནས་གྲོས་འཆམ་བྱུང་ཞིང་།
བརྗོད་བྱ་མངོན་གསལ་ཡིན་པ་དང་བདེན་འཚོལ་
དངོས་གཉེར་ཡིན་པ། བྱེད་ཐབས་ནུས་ལྡན་ཡིན་པས་
བཅོས་སྒྱུར་ཁྱོན་ཡོངས་ནས་གཏིང་ཟབ་ཏུ་སྤེལ་བའི་
གཞི་རྩའི་ཡིག་ཆ་གལ་ཆེན་ཞིག་ཀྱང་ཡིན།

ཚོགས་འདུའི་ཐོག་སྲིད་གཞུང་གི་ལས་ཁུངས་
སོ་སོས་གཏན་འཁེལ་གཉིས་བློ་བརྟན་འགྱུར་མེད་
ངང་སྲུང་སྐྱོང་བྱེད་པ་དང་སྲུང་སྐྱོང་གཉིས་ལེགས་
པོར་བསྒྲུབ་ནས། ཏང་གི་སྐབས་ཉི་ཤུ་པའི་ཀྲུང་ཨུ་
ཚང་འཛོམས་གྲོས་ཚོགས་ཐེངས་གསུམ་པའི་
དགོངས་དོན་སློབ་སྦྱོང་དང་ལག་བསྟར་དོན་འཁྱོལ་
བྱས་ཏེ། བསམ་བློ་དང་སྤྱོད་སྟངས་གཉིས་ཏང་ཀྲུང་
དབྱང་གི་ཐབས་ཇུས་བཀོད་སྒྲིག་ཐོག་གཅིག་གྱུར་
ཡོང་བར་བྱ་དགོས་ཤིང་། བློ་མཐུན་ཞི་ཅིན་ཕིང་སྲོག་
ཤིང་ཡིན་པའི་ཏང་ཀྲུང་དབྱང་གིས་ཕྱོགས་ཡོངས་
ནས་བཅོས་སྒྱུར་ཟབ་སྤེལ་བྱས་ཏེ་ཀྲུང་གོའི་ལུགས་ཀྱི་
དེང་རབས་ཅན་ལ་སྐུལ་འདེད་གཏོང་བར་ལོ་རྒྱུས་

རང་བཞིན་གྱི་གྲུབ་འབྲས་ལེན་དགོས་ལ། དུས་
རབས་གསར་པའི་རྒྱང་བསྐྱོད་ཀྱི་ལམ་བུ་གསར་པའི་
ཁྲོད་ཕྱོགས་ཡོངས་ནས་བཅོས་སྒྱུར་སྔར་ལས་གཏིང་
ཟབ་ཏུ་སྤེལ་བའི་རྩ་དོན་དང་དམིགས་ཚད་བླང་བྱ།
གཙོ་གནད་ལས་འགན་བཅས་ལ་སློབ་སྦྱོང་བཟང་པོ་
དང་གོ་བ་གཏིང་ཟབ་ལེན་པ། ཏང་གི་མགོ་ཁྲིད་ནི་
བཅོས་སྒྱུར་ཁྱོན་ཡོངས་ནས་གཏིང་ཟབ་དུ་སྤེལ་བ་
དང་ཀྲུང་གོའི་ལུགས་ཀྱི་དེང་རབས་ཅན་དུ་འགྱུར་
བར་སྐུལ་འདེད་གཏོང་བའི་རྩ་བའི་འགན་ལེན་གྱི་
བླང་བྱ་གལ་ཆེན་ལ་སློབ་སྦྱོང་དང་གོ་བ་གཏིང་ཟབ་
ལེན་པ་དང་། བཅོས་སྒྱུར་ཁྱོན་ཡོངས་ནས་གཏིང་
ཟབ་ཏུ་སྤེལ་ཏེ་ཆབ་སྲིད་ཀྱི་རང་རྟོགས་དང་བསམ་
བློའི་རང་རྟོགས། བྱ་སྤྱོད་ཀྱི་རང་རྟོགས་བཅས་མཐོ་
རུ་བཏང་ནས། ཏང་ཀྲུང་དབྱང་གི་ཐབས་ཇུས་དང་
བཀོད་སྒྲིག་མཚོ་ལྷོའི་ས་གཞི་ཆེན་པོ་པའི་སྟེང་རྩ་བ་
ཚུགས་ནས་རྩེ་མོ་རྒྱས་བར་འབད་བརྩོན་བྱ་དགོས་
ཞེས་ནན་གྱིས་བསྟན།

(འཕྲོ་མ་པར་ངོས3པར་གཟིགས།）

ཁུལ་སྲིད་གཞུང་གིས་ཏང་གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་
ཚོགས་ཐེངས་གསུམ་པའི་དགོངས་དོན་བརྒྱུད་སྒྲོག་དང་སློབ་སྦྱོང་བྱས་པ།

ཏང་གི་སྐབས་ཉི་ཤུ་པའི་ཀྲུང་ཨུ་ཚང་འཛོམས་གྲོས་ཚོགས་ཐེངས་གསུམ་པའི་དགོངས་དོན་སློབ་སྦྱོང་དང་ལག་ལེན་དོན་འཁྱོལ་བྱེད།


